
Alsilaamatére bara haliita kulu Ndrukpe nmene
adiini nd

Beiyo nmene Igbe ka 4 latiyo nna Adiini Sénni
Teyo Bdnndtere Kdba Jinjire nna Andebi Jinjire
nmene

Tila wd ki 2 maa nd «Alsildaamatére bara nd
haliita kulu Norukpe nmene adiinii» tabbatani ka
Asilaamatére bara nd Irikpe K4 A bara Af> nmene
adiini, k6 ce ké kpee nna tamtere nmaayo A Falonku
Se ga, a du ké keiyo nd cimi noyo diyayo nna al-
kurani se nna gbei henno teyo bonnd . Npa d aljanna
(huroyo) alkawali za nna Irikpe hamburekpeeyo, ko
nine (huroyo) alkawali za nna cefériyo. Nna ya bing
bara bonkaani nna baa duri hini duuniya nna
laahara kuna.

Alsilaamatére bara haliita kulu Norukpe

pmene adiini nd

Beiyo nmene Igbe ka4 i latiyo nna Adiini Senni
Teyo Bdnndtere Kdba Jinjire nna Andebi Jinjire
nmene

Nna Irikpe Maa, Kpei K4 A Sisibi mayoo haliitayo
kulu marguyo , Kpei K4 A Sisibi mayoo fisowyo nna
ciminookpeeyo
Mei nd n Norukpe ?

Gonoyo kuna ymene hayo ka a bayoo bisayo nd
ya ; npa ya bine bara hayo ki a tutuyo beiyo bara
tilasi bdro ga.




Iri Norukpe ya na samayo nna ganna haliita, nnja
A na hari zumani Kite z4 sama, ka tuuri hinzeyo nna
tuuriyo kaa kite nna hari di, domi n ma bara iriyo
nna hundekoniyo se€ nmaari ka iri bo gu iri bdnooyo
pmaarai nna.

Npa ya na iri haliita ka iri baabgyo halitta,

ka hai kulu halitta, Npa ya na ciini nna zaari te,
Npa ya na ciini ci jibiri nna hinanzobu wakati, ka
zaari ci mee nmdari nna hunayo haya ceejiyo wakati

Npa ya na weenu nna handu nna handoériyayo
nna teekuyo baanani iri sg, ka hundekoniyo baanani
iri se nna irii ymaa n kuna ké hanfaani nna,n waayo
nna n kuuruyo .

Irikpe Ka A Beeriyo ci:

{Lalle n> ki noo Norukpe nd Irikpe K4 A na
samayo nna ganna halitta jibiri idu binni, ka du ka
teke ka beeri A Gado ga. Nna ya nam ciinii zaari
daabu ko gu a gana karigayo bonno, nna A na weenu
nna handu nna handodoriyayo haliita ka nam 1
baaniyo ko gonoyo A fooroyo bonns. Wa bei ka
haliitayo nna fooroyo bara A Folonku nmene nd,
Irikpe ymene alheiri mutu ka bara tuutuuma, haliita
kulu Norukpe nd ya} [Al-a'raaf: 54].




Ifoyo yaa bara haliita kulu Norukpe npmene
sifayo ?

Norukpe nd Warka A na haliitayo kulu haliita,
Npa yd bine gu n siriyani k6 kpee nna cimi nna
siriya do, Npa ya haliitayo kulu nmene aldamariyo
dirani, Nga yd gu n no hunayo haya kulu, Npa ya
haika a gono duuniya kuna nna haika a gono
laahara kuna kulu méiyo, nga hai kulu bara A
nmene mallaka nd, nna A kpeitére baasi haika a
cinni kulu bara mallakante A Se n),

Nna nd Kpei K4 4 hunayo ka su ba bu, A bine suu
jibiri, Nga nd Kpei K4 A keiyo nna A Bonoo, K4
hundékoni kuluu keiyo nd A fooro bonno, Npa nd
Kpei K4 A Sisibi nna A Beiyo na hai kulu faafu, nna
hai fo suu tukuyo A se ganna kuna bére sama kuna

Hai fo na bara zana Ala, nna Nna nd Kpei K4 A
maa ké diya , nna A gono A samayo bonno nd ké
wadaatayo ka su gu A haliitayo bukaata, nna
haliitayo kulu du ké gu A bukaata nd, A Kpéitére suu
huro ka gono A haliitayo gaayo kuna, ya nd bine A
haliitayo ba af> suu huro ka gono A Kpéitére Bonoo
kuna, A Geiyo ké Beeriyo ké mooruyo nna zana ya,

Norukpe nd Warka A na anduniya hdnnénte wd
haliita ka margu nna a hayayo jisiyo yaasiyo kaayo
1 sawayo ka suu tunu n jisiyo yaasi di bonno, jisiyo
yaasi di bara bdro nna hundekoni cinniyo gaayo
ciniyo yaasi do kamme nd, dé bine anduniya kuna
haliitayo kaayo n gu iri kooliyo jisiyo yaasi zad weenu




nna handooriyayo nna anduniya di pmene
dumbure cinniyo do kamme n) .

Npa lalle hai kulu k4 1i bdota ka a na ci A Kpéitére
suu hanfaani fo mallakayo bére cuuta fo (g€iyo) a
bdnoo sg, to, npa mete haya zana yaa te k6 hanfaani
kanaayo mallakayo warka a gu a bdota sg, aw cuuta
géiyo ka moorani nna ala ?!

Irikpe Ka A Geiyo ké Beeriyo cere sinna wece fo
A mallaka kuna aw A haliitayo kuna aw A bére
bereyo kuna aw bdsta nmaayo A se kuna, ya nd A
bine sinna kdo, A bine sinna wéi, Irikpe Ka A
Beeriyo ci:

{Kpei Ka Npa yaa bara samayo nna ganna
Haliitapke haliitayo ka a taka na jina ka gono. Mete
4 te ka t& A 'n gonna kéo beesinka A sinna wéi, Nna
ya du ka hai kulu haliita k6 bara hai kulu Beikpe
101} [Al-anaam : 101].

Npa Kpei K& A Beeriyo ci Andebi Tisaa senni
bonno (yeéenaayo nna ldkali kaniyo ma toa ga) :

Irikpe do {saa sasawani bara nd zafna Aadam, A
na a haliita nd nna ldabu kadu ka ciase: ci, nnaa
bing ci 59




Za n Norukpe do nd cimi di hunu, a se, su ka
gono_ sikakpeeyo kuna 60} [Aal-Imraan : 59-60],
Npa A erltara ci:

{Saa ka Irikpe ci : nii lisaa Maryama koo, nii yaa
ciboroo se wa Irikpe nam ka hei nna a nyaa ci irikpe
hinka ? Se isa ma ci : geiyoo tabbatayo N ga, a suu
himaayo a 'n haifo kd a na bara cimi ci (boroo sg),
dé a dom na zaga ya ci, lalle nd k& N dom bé gonna
a beiyo, N haika a gono a kusuma kuna bei, nna hei
du ka suu haika a gono N Kusuma kuna bei, lalle Nii
nd Kpei Ka N Mutu ka bara haya tukunteyo Beikpe
116

A na ci n se faase haika N na a fdoro nna kd nna
nd : wa bdota ymaa Irikpe Ka Npa nd a Norukpe nna
noo bonoo Norukpe sg, nna a dom bara n ga séda saa
ka a na fefei k6 gonoyo n kuna. Saa ka N na a gonoyo
n kuna zaka beenani (ka bisa nna hei bonno do nna
a hunde), Nii yaa gongdr) ka bara n Cerimakpe, Nii
yaa bing bara hai kulu pai ymene Sédakpe 117} [Al-
Maaidah: 116 - 117].

If> yaa bara iri Norukpe haci iriga ?
A haci k4 A gonna boroo kulu ga nd i mo bdota
gmaa A s€ A Folonku ka suu wece te A sg, nya nd n




ma suu bdota nmaa haifo nmaani se A baasi, bdota
nymaayo di kuna, n bine ma suu haifo margu nna Ala,
dé boro, dé tonni, dé isa, dé haifo ka a sinna hunde,
dé handooriya, dé haifo ymaani, n de mo bdota
nmaayo di fisou nna Irikpe Folonku K& Nna nd
haliita kulu Norukpe.

If> ya bara boroo haci n Norukpe ga ?

Boroo haci Irikpe ga nd ka dé n na bdota nmaa A
se A 'n su warka a na wece te A se no azaaba, A 'n yei
ka hunayo henno ci n se sauci, hunayo henno ka a ba
ci sabu ldkali kaniyo nna yardayo duuniya kuna ma
t& 1 sg, fuu kdKdrd npa kuna A ma n dam aljanna ka
a kuna niima gongdrdnte nna gongdrdyo hunayo
kuna ya gono. D& bine 11 na A sibo ka honnu A fooro
ganayo ka wece te A se ni, se A ma i hunayo ci 1 se
bonpofute nna gaabe nmene ba it tamaayo ka n gono
bonkaani nna hinanzobu kuna, laahara kuna A 'n du
ka n dam ning ka n suu hunu a kuna, ka du ké gonna
azaaba gongdrinte a kuna nna gongdrdyo ko gono .
Ifo nd iri gonoyo nmene guuri ? Npa ifs ganna
n na iri haliita ?

Iri Norukpe Jirimante Gomini tiutuumakpe na iri
no ldabaari ka Npa na iri haliita nd guuri jirimante
fo ganna, nna nd iri 'n bdota nmaa A se A Bonnp f,
ka suu wece te A sg,

{A na alzemyo nna boroo haliita faase n ma
bdota nmaa A se ganna} [Az-zaariyaat : 56] , Npa A
na iri teke ganna hunaniyo nna ihenno nna hinsayo
jereu. Warka a na bdota npmaa haifo kd a na ci a
Norukpe nna a Haliitakpe se , a kpe na guuri ka
ganna n na a haliita bei nd ya, a bing na tunu nna
tilasi ka a gono a ga a Haliitakpe do kamme nJ ya,
warka a bine na barna te ganna kuna, a kpe né jereu
kaa n na a teke bei nd ya.

M>3of) yaasi nd iri gu iri Norukpe biota ?

Iri Norukpe K4 A Bayo k6 Bara Jirima Béeri Kulu
Tikikpe na iri haliita ka iri nam kdonu, A bine n4 iri
hunayo jisi kdonu bonnp, A de na diyayo fisou boroo
kuna nd ka n samma n boroo ga, diyayo kaayo boroo
kuna n tabiyayo ya kubeyo ka bisa , npa n
kusumayoo hénneyo ka bisa, nya n bingyoo geiyo ka
bisa, a se nd A na diyatéreeyo zumani 1 ga, ka hai
kulu k4 a bara boroo ga tilasi n ma a bei Irikpe Ka A
Bayo nna A Jirimaa Beeriyo ka to tiki senni kuna,
nna boroo turaniyo ciyaama keiyo hene senni kuna,
heng ka a bara gbei kabuyo nna banayo heng,

Npa diyayo di na n boroo ciba mdo ka yaasi n bo
gu n Norukpe bdota, nna n na bdota nmaayo yaasiyo
kpaare t€ n s€ nn n wakatiyo nna n banayo duuniya
nna laahara kuna, nna n na hei t¢ n se nna haika n
Norukpe haramtaawa n ga za ymaariyo nna hamyo
hayayo nna weiyo dooyo kamme, npa n na n siriya




ka kpee nna tabiya hénnoyo ga, ka honnyt n se tabiya
MEErdyo.

Adiini f5 yi bara tante iri Norukpe K4 A Bayo
nna A Jirimaa Beeriyo ka to tiki kulu do ?

Adiini k4 a bara tante Irikpe do nd alsilaamatere,
nyna nd adiini ka Andebiyo kulu toyani, Irikpe bine
suu adiini fo nmaani ta ciyaama keiyo hene dé a na
ciala, |

{Nna warka a na adiini f> ymaani gana ka a na ci
alsildaamatere n su ba ta a sg, laahara kuna a' n du ka
kpee k6 gono hasaaranteyo kuna 85} [Aal-Imraan :
85], Adiini kulu ki boroo ba koto ki a na ci
alsilaamatere bara adiini kdnu nJ, a bine su ba a kpe
hanfaani, 3 mosom bd bara a se bonnofute nd
duuniya nna laahara kuna.

Haifbyo ya bara adiini (alsilaamatere) di
kosgyo nna a ziigoyo ?

Adiini di Irikpe na a ci sauci A tamyo s€ nj, a
ziigoyo kuna warka a bayoo bisayo nd n ma cimi nd
Irikpe se Ka Npa nd Norukpe ka bara Irikpe ka yei
ka bara Warka A himaayo nna n ma bdota nmaa A
sg, nna h ma cimi no A malaayikayo nna A Tilayo
nna A Diyayo nna Hanu kok3drd sg, nna n ma cimi no
haika Irikpe jisi (kadara) se. Dé ya, n mo séda ka
kpei fo si kda @ himaayo n ma bdota faasede Irikpe,
nya Muhammadu bara Irikpe diya nd, n mo jingari




keiyan1 deidei, n mé zakaa ka dé noru ka zakaa
kdayo a kuna bara tilasi gono n do, n mé meehou
handu meehou te, meehou ka a bara nd handu fo jiiri
kuna, n ma haji te Irikpe se ka kpee fuu jirimante ka
a gei ka gei gonoyo kuna kd Andebi Ibrahima
(yeenaayo ma to a ga) cini a Norukpe fooro bongp,
dé n gonna nna di gaabi,

Nna n ma yei ka moora nna haifo kulu ka Irikpe
haramtaawa n ga za wece teyo (Irikpe s€) nna
hunde kdyo nna zina nna haraamun noru ymaayo,
nna nyaa nna baab¢ saaboyo, nna baji hamyo, n ma
du ka to lakali kaniyo ga nna bonkaani nna baa dri
duuniya kuna, saadi ciyaama keiyo hene Irikpe ma
n gomini hunayo henno kaano gongdrdnte nna
gongdrdyo ka gono aljanna kuna ..

Aayara Alsilaamatére bara bdrd zamaa foyo
dé bing bdro dimi > tiki npmeng nd ?

Alsilaamatére bara nd Irikpe nmene adiini ka a
gono bdrd kulu sg, a kuna bdrd fo suu bisayo a
hansin¢ faase nna Irikpe hambure nna gbei hennp,
a kuna boroo bara sawayo nna cere nd,

15055 1 3 GG A8 ) i 5 e )
{ Iri na n samma faase boroo kulu pei ga n mo

bara laabaari kaano noopke gargadikpe} [Sabai :
28].

Mete boroo ba te ka diyayo nmene cimi bei

(fiyo nna saabuyo nna yeenaayo ma to n ga)
”

Boroo ba diyayo cimi bei nd nna hini tiutuuma,
n kunandka:

Cimi nna siriya ka 11 ka nnaa bara ka lakaliyo nna
haliitateére banikoniyo gu a tayo nj, ldkaliyo mé gu
a booriyo sédayo, nna warkdayo n na bara diyayo
suu kana haika n kana di taka .

Haika diyayo kana kuna nd boroo nmene
adiiniyo nna n duuniya booriyo gono , nna n ymene
alamariyo keiyo deidei nna n mdofeere ciniyo, nna
n ymene adiiniyo nna n lakaliyo nna n noruyo nna n
bdrdteregyo cerimayo gono .

Diyayo di (yéenaayo ma to n ga) suu bana fo ceeji
boroo ga n ynmene n cibayo alheeri nna siriya hini
ymeng, n de gu n bana cere hanna yeeni n Norukpe
dond .

Haika diyayo di kanaa bara cimi nd (ka bara)
naanente ka a suu margu nna sika fo, n suu cere
kakaw n bing su biriji, nna andebi kuluu andebiyo
kaayo n jina n se€ cimmani nd , ké ce ko kpee nna
haika do nnayo boroo dom ce ka kpee nna taka.

Irikpe cin diyayo (yeenayo ma to n ga) ga nna
séda batume kpaare nymeneyo nd nna haya lizanteyo
kdayo haliitayoo mdnno n taka teyo (munjizayo)
kaayo Irikpe cin ka n dirani n kammeyo kuna; domi
npayo di ma bara cimi ymene sédayo ka lalle n bara

diyayo nd zd Irikpe do. Nna andebiyo nmeng hayayo
kdayo haliitayoo mdnpo n taka teyo kuna warka a
bayoo bisayo nd andebi kdkdrd Muhammad (Irikpe
ma a f3 ka a saabu ka a yeenani) ymene munjiza ka
nna no al-kurani jirimante .

If> nd Al-Kuraani jirimante ?

Al-Kurani jirimante nd haliita kulu Norukpe tila,
nna a bara Irikpe meecing nd kd malaayika Jibriilu
(Yeenaayo ma to a ga) zummu nna kite diya
Muhammadu (Irikpe ma a f5 ka a saabu ka a
yeenani) sg, a kuna haika Irikpe na a beiyo ci tilasi
boroo ga Irikpe senni kuna nna A malaayikayo nna
A tilayo nna A diyayo nna hanu kokdrd nna haika
Irikpe jisi ka a' n te (kadara) a nymene ihenno nna a
ymene ilaalo kulu ya gono,

Npa a kuna bdota ymaayo tilasi ymenegyo kpéne
gono, nna haraamun hayayo kdayo hei teyo nna nla
bara tilasi , nna daa hennoyo nna imeeroyo senni,
nna hai kulu ka a latiyo nna boroo ymene adiini nna
n duuniya nna n laahara hunayo nmene aldmariyo.
Npa a bara tila fo nd ka a haliitayo monnoyaniyo ka
Irikpe na saara nymaare nna boroo ga ki n ma kana
a taka npa n na hini , saara ymaareyo di binee
cinniyo ké gonoyo hali h3 ka kpee hali ciyaama
keiyo heng, n bine su ba kd hini ka zapa ya te,

{Ci: «<Ba dé boroo nna alzemyo kumma n ma
kana Al-Kurani w) taka, 1 suu hini ka kana a taka ba
a bara ka n margu ko cere ga zana ya teyo guruje
kuna» 88} [Al-Israai : 88] . Nnpa a cerimayo nd ko
gono nna cing ka a zimmu nna hali ciyaama keiyo
heng, ibii ba afo na zobu a kuna, ya nd n na senni
gure ba afo baaru a kuna.

If> ya bara buyo banna turani nna gbei
kabuyo nmeng cimmani haya ?

N sin ka diya ganna k& a buyo ka hunayo si a ga
(npa haifo suu zei a ga kdogiri wakati) dé hari
zummu a ga, cifo a 'n duwaa hunayo ka nam dumani
kulu ma zei a ga ko6 boori ba ? Lalle Warka a na
ganna di hunanii hini ka bukooyo hunani, Lalle
Warka A na bdro haliita nna manei nna hari baano
monnonte yd hini ka a turani a buyo banna ka a yeeti
ka hunani cee hinkante ciyaama keiyo hene ka a
gbei kabu a s€ ka a bana te a s€ bana tontg, dé (a gbei
bara) ihenno nd (se a bana ma bara) ihenno nd ya,
dé bine (a gbei bara) ilaalo nd (se a bana ma bara)
ilaalo nd ya, Warka A na samayo nna ganna nna
handooriyayo haliita ya hini ka yaara ka bdro
haliita; domi Warka A de hini ka haya k4 a bayoo
bisayo, nya nd samayo nna ganna, haliita, sika si ka
Npa ya hini ka haya ka a cgengyoo bisayo, nga nd
bdro, haliita .

If> yda gono ciyaama keiyo heng ?

Iri Norukpe K4 A Bayo ké Bara Jirima Béeri Kulu
Tikikpe ba haliitayo turani za n saar€yo kuna nj, a
banna A ma n gbeiyo kaayo n te kabu n se. Warka a
na cimi no ka diyadyo cimmanni se A ma a dam
Aljanna k4 kuna hunayo henno kaano gongdrynte k4
a bayo zaka suu gaaru bdro lasabu kuna gono,
warka nna ceferi se A ma a dam ning ka kuna azaaba
gongdrinte ka bdro suu hini ka a zaka lasabu gono.
Dé bdro bing huro aljanna au ning a suu taba ka bu,
a de bdé gongdrdyo k6 bara gongdrdnte hunayo
henno kaano di kuna nd au azaaba di kunand.

